
11-Qorti:

Dan huwa provvediment dwar talba ghall-isfilz ta’ affidavit, traskrizzjoni ta’
xhieda u provi dokumentarji tal-attur illi miet fil-mori tal-kawza meta 1-kontro

ezami tieghu ma kienx ghadu gie konkuz.



Preliminari.

1.

Permezz ta’ rikors tas-27 ta’ Settembru 2022 is-so¢jeta’ konvenuta
talbet lill-Qorti tgis inammissibbli x-xhieda guramentata tal-attur
Mohammed Imad Raouf u kwalunkwe dokumentazzjoni prezentata
minnu f"dawn il-proc¢eduri u tisfilza mill-atti processwali x-Xhieda
kollha tal-attur kif ukoll kwalsiasi referenza ghaliha fl-atti
proc¢esswali u dan wara li ppremettiet illi ghal diversi ragunijiet
mhux tort taghha hija prekluza milli tikkondué¢i 1-kontro ezami tal-

attur peress li fil-mori tal-kawza gie nieqes.

Is-soc¢jeta’ konvenuta timmotiva r-rikors taghha billi tippremetti illi
matul is-smiegh tal-kawza gie pprezentat affidavit tal-attur
Mohammed Imad Raouf immarkat bhala Dok JS 1 anness mieghu
madwar 600 pagna ta’ dokumenti, kif ukoll dikjarazzjoni bhala Dok
JS 2; illi l-attur inoltre xhed darbtejn viva voce minn rajh fil-25 ta’
Frar 2019 u fil-21 ta’ Marzu 2019 fl-istadju tal-provi attrici; illi I-
attur ghalaq il-provi tieghu fis-seduta tat-3 ta’ Mejju 2019 meta I-
kawza thalliet ghall-provi tas-so¢jeta’ konvenuta ghall-21 ta’ Gunju
2019 b’dan 1i l-attur kellu jindika d-disponibilita’ tieghu 1i jkun
Malta dakinhar tal-udjenza sabiex isirlu I-kontroezami; illi I-attur
la deher ghas-seduta tal-21 ta’ Gunju 2019 u lanqas ghat-tlett seduti
sussegwenti peress li I-Qorti giet informata li kien marid serjament;
illi I-Qorti ghalhekk ordnat li I-kontro ezami jsirlu bil-mezz ta’ video
conference; illi fid-19 ta’ Mejju 2021 beda jsir il-kontro ezami tal-
attur bil-mezz ta’ video conference liema kontro ezami waqaf
hesrem minhabba li ngatet it-trasmissjoni u ma setghatx tigi
ripristinata; illi I-kawza thalliet ghad-19 ta’ Ottubru 2021 ghall-
kontinwazzjoni tal-kontro ezami izda l-avukat tal-attur talbet
differiment; illi meta ssejhet il-kawza fis-26 ta’ Jananr 2022 il-Qorti

giet informata 1i 1-attur kien miet fil-mori tad-differiment.



3. Is-so¢jeta’ konvenuta tissottometti illi bin-nuqqas li tisa’ tkompli 1-
kontro ezami tal-attur id-dritt taghha ghal smiegh xieraq ser jigi
ppregudikat serjament u ticcita diversi sentenzi in sostenn tat-talba

taghha.

4. L-attrici nomine pprezentat risposta fl-20 ta’ Ottubru 2022 1li
permezz ghar-ragunijiet hemm moghtija topponi ghar-rikors

imsemmi.

Ikkunsidrat;

Fatti.

5. Permezz tar-rikors taghha s-so¢jeta’ konvenuta ged titlob 1-isfilz tal-
affidavit tal-attur, it-testimonjanza tieghu viva voce quddiem il-
gorti u l-provi dokumentarji kollha minnu pprezentati peress li fil-
mori tal-kawza miet l-attur u issa s-so¢jeta’ konvenuta ma tistax
tkompli bil-kontro ezami li kienet bdiet taghmillu u li skond il-

konvenuta dan ma giex konkluz mhux tort taghha.

6. 1l-Qorti tosserva illi I-attur xhed I-ewwel darba f’dawn il-proceduri
permezz ta’ affidavit ipprezentat lura fit-2 ta’ Settembru 2016 li
gie notifikat lill-kontro parti fit-22 ta’ Settembru 2016 flimkien

mad-dokumenti kollha annessi mieghu.?

7. i fis-seduta tat-28 ta’ Settembru 2016 is-so¢jeta konvenuta talbet
li jigu kjamati in kawza zewg socjetajiet esteri, liema talba giet
milqugha minn din il-Qorti diversament presjeduta u halliet il-

kawza ghan-notifika taz-zewg kumpaniji esteri.

L Fol. 32
2 Minn fol. 58 sa fol. 579



10.

11.

12.

13.

14.

i fis-seduta tal-24 ta’ Mejju 2017 din il-Qorti diversament
presjeduta giet informata illi s-so¢jeta Ultra Solutions MG Limited,
wahda mis-socjetajiet esteri kjamati in kawza, ma setghatx tigi
notifikata fl-esteru minhabba li kellha I-uffi¢cju registrat f’pajjiz li

ma kienx membru tal-Konvenzjoni tal-Aia tal-1965.

Ili ghalhekk fid-9 ta’ Gunju 2017 is-so¢jeta’ konvenuta pprezentat
rikors li permezz tieghu talbet il-hatra ta’ kuraturi deputati ghas-
socjeta’ estera kjamata in kawza Ultar Solutions MG Limited;
liema talba giet milqugha u b’digriet tat-3 ta’ Novembru 2017 gew
nominati bhala kuraturi deputati 1-Avukat Dr Christopher Chircop u
I-PL Jean Pierre Busuttil. Il-kuraturi deputati pprezentaw ir-risposta

guramentata taghhom fit-28 ta’ Novembru 2017.

Ili fis-seduta tal-11 ta’ Ottubru 2017 ma seta jsir xejn peress illi ma
kenitx ghadha saret in-notika fl-esteru lis-so¢jeta’ kjamata in kawza

Primero Capital Solutions Limited.

llli sussegwentement minn dokumenti pprezentanti fl-atti mill-
uffi¢ju tal-Avukat Generali kien jidher li s-so¢jeta’ Primero Capital

Solutions Limited giet notifikata fl-esteru fit-8 ta’ Jannar 2018.

Ili fis-seduta tal-24 ta’ Jannar 2018 ma sar xejn peress li t-terminu

ghar-risposta guramentata kien ghadu ghadde;.

i fis-seduta tat-2 ta’ Frar 2019 din il-Qorti diversament presjeduta

iddifferiet il-kawza sabiex issir il-prova tan-notifika fl-esteru.

i fis-seduta tal-1 ta> Marzu 2018 ma sar Xxejn peress li r-
rapprezentant tal-Avukat Generali li kellha tixhed dwar in-notifika
fl-esteru talbet li tixhed f’data ohra peress li kienet ser tkun imsiefra

fuq xoghol.



15.

16.

17.

18.

19.

Ili fis-seduta tas-27 ta’ Marzu 2018 xhedet rapprezentanta mill-
uffi¢ju tal-Avukat Generali fejn spjegat illi minn korrispondenza li
kellha mal-awtorita’ c¢entrali f’Anguilla, il-kumpanija estera
Primero Capital Solutions Company Limited kienet giet struck off
fl-10 ta” Novembru 2016. Indikat illi n-notifika li kienet saret

f’idejn haddiehor probabilment ma kenitx valida.

i fis-seduta tat-23 ta’ April 2018 din il-Qorti diversament
presjeduta iddifferiet il-kawza sabiex terga titla tixhed rapprezenant

mill-uffi¢ju tal-Avukat Generali dwar in-notifika fl-esteru.

i fis-seduta tat-23 ta’ Mejju 2018 din il-Qorti diversament
presjeduta iddifferiet il-kawza peress li r-rapprezenanta tal-ufficju

tal-Avukat Generali kienet indisposta.

i fis-seduta tal-11 ta’ Gunju 2018 regghat telghat tixhed
rapprezentanta mill-uffi¢ju tal-Avukat Generali. Fl-istess seduta
din il-Qorti diverament presjeduta tat digriet fejn iddikjarat illi s-
soc¢jeta’ estera kjamata in kawza Primero Capital Solutions
Company Limited “giet debitament notifikata, ma prezentat 1-ebda
risposta mahlufa entro t-terminu moghti lilha bil-ligi u ghalhekk
ghandha titgies li hija kontumaci ghall-finijiet u effetti kollha tal-
ligi.” F’dik is-seduta s-so¢jeta’ konvenuta ma talbitix 1i taghmel il-
kontro ezami tal-attur dwar l-affidavit tieghu pprezentat fit-2 ta’

Settembru 2016 u |-kawza thalliet ghall-provi tal-attur.

i fis-seduta tal-24 ta’ Settembru 2018 l-attur ressaq xhud u I-
kawza thalliet ghall-provi tal-attur. F’dik is-Seduta s-so¢jeta’
konvenuta regghat ghal darba ohra ma talbitx li taghmel il-kontro

ezami tal-attur.



20.

21.

22.

23.

24.

25.

Ili fis-seduta tas-26 ta’ Novembru 2018 I-attur ressaq ix-xhieda u I-
kawza giet differita ghall-provi tal-attur minghajr ghal darba ogra

ma s-soc¢jeta’ konvenuta talbet li taghmel il-kontro-ezami tal-attur.

Fis-seduta tal-25 ta’ Frar 2019 deher 1-attur u ghalkemm kien gia
xhed bil-mezz ta’ affidavit din id-darba xhed viva voce quddiem din
il-Qorti diversament presjeduta. Ma saret I-ebda objezzjoni li |-
attur jerga jixhed ghalkemm kien gia xhed bil-mezz ta’ affidavit.
Id-deposizzjoni tieghu giet sospiza minhabba li kien sar il-hin u din
il-Qorti diversament presjeduta ddifferit il-kawza sabiex ikompli

jixhed l-attur.

Fis-seduta tal-21 ta’ Marzu 2019 rega kompla jixhed l-attur u
pprezenta numru ta’ dokumenti. ld-deposizzjoni tieghu giet sospiza
u din il-Qorti diversament presjeduta ddifferit il-kawza ghall-

kontinwazzjoni tal-provi tal-attur.

Fit-3 ta’ Mejju 2019 l-avukat tal-attur ipprezentat numru ta’ provi
dokumentarji u ddikjarat illi salv provi ulterjuri dokumentarji, I-

attur ma kellux aktar provi.

ll-kawza thalliet ghall-21 ta’ Gunju 2019 ghall-kontro-ezami tal-
attur pero’ l-attur ma deherx ghal dik is-seduta u l-avukat tieghu
talbet differiment li ma giex oppost. Ghalhekk din il-Qorti
diversament presjeduta iddifferiet il-kawza ghall-14 ta’ Ottubru
2019 ghall-kontro ezami tal-attur.

Ili fis-16 ta’ Settembru 2019 I-attur nomine Dr Sultana ipprezentat
rikors li permezz tieghu informat lill-Qorti diversament presjeduta
illi f"dawk l-ahhar jiem l-attur kien ghadu kemm gie ddijanjostikat
b’marda terminali fi stadju avvanzat “u l-kundizzjoni ta’ sahhtu

m’hix tajba u ma tipermettilux li jivjagga, u dan kif evidenti mir-

rapport mediku “ 1i gie anness u markat dok. A.®> Ghalhekk talbet li

I-attur jixhed bil-mezz ta’ ‘conference call’.

26. I1li b’risposta tas-7 ta’ Ottubru 2019 is-so¢jeta’ konvenuta opponiet

li l-attur jixhed bil-mezz ta’ video call peress li sostniet illi ser tkun
svantaggjata tenut kont li I-Qorti kienet semghat ix-xhieda tal-attur
viva voce bil-konsegwenza li “ser ikun hemm disparity of arms li
jmur kontra I-ispirtu tal-artikolu 6 tal-Konvenzjoni Ewropea tad-
Drittijiet tal-Bniedem.”

27.1lli b’digriet tal-10 ta’ Ottubru 2019 din il-Qorti diversament
presjeduta tat digriet kamerali 1i permezz tieghu irrizervat li

tipprovdi fi stadju ulterjuri wara li tisma’ lill-avukati tal-partijiet.

28. Illi fis-seduta tal-14 ta’ Ottubru 2019 “Fuq talba ghal differiment da
parti tal-avukati difensuri tal-partijiet”, din il-Qorti diversament
presjeduta iddifferiet il-kawza “ghall-informazzjoni ulterjuri dwar
jekk l-attur ikunx f’posizzjoni li jaghti d-deposizzjoni tieghu in

kontro-ezami viva voce quddiem il-Qorti...”

29. Illi fis-seduta tad-9 ta’ Dicembru dehru 1-avukat tal-attur u I-avukat
tas-so¢jeta’ konvenuta u din il-Qorti diversament presjeduta halliet
il-kawza ghall-20 ta’ Jannar 2020 “ghall-informazzjoni ulterjuri”

ghal meta s-smiegh gie differit.

30. HIi fis-seduta tal-5 ta” Marzu 2020 deheru quddiem din il-Qorti kif
issa presjeduta l-avukati tal-partijiet u l-kawza thalliet ghall-provi

tas-soc¢jeta’ konvenuta.

% Kopja ta¢-certifikat mediku a fol. 813



31.

32.

33.

34.

35.

36.

37.

38.

Is-seduta tal-21 ta’ Mejju 2020 giet differita minhabba I-mizuri

relatati mal-pandemija.

Fis-seduta tas-7 ta’ Ottubru 2020 il-Qorti ordnat li I-kontro ezami

tal-attur isir permezz ta’ video conference.

Fis-seduta tas-17 ta’ Novembru 2020 il-Qorti semghat lill-avukati
tal-partijiet dwar ic-certifikat mediku pprezentat mill-attrici nomine
fit-12 ta’ Ottubru 2020.

F’dik is-seduta, bl-iskop li l-attur jinghata zmien jirkupra mill-
marda serja li hakmitu, gew iffissati zewg seduti ghall-14 ta’ April
2021 u ghad-19 ta’ Mejju 2021 rispettivament sabiex isir il-kontro
ezami tal-attur permezz ta’ video conference. Eventwalment is-
seduta tal-14 ta’ April 2021 giet posposta mill-Qorti ghall-5 ta’
Mejju 2021.

Fis-seduta tal-5 ta’ Mejju 2021 il-kontro ezami tal-konvenut ma
sarx izda sar bil-mezz virtwali fis-seduta tad-19 ta’ Mejju 2021 meta

gie sospiz peress li kien sar il-hin.

Il-kontro ezami kellu jitkompla fis-seduta tad-19 ta’ Ottubru 2021

1zda mas sarx fuq talba ta’ Dr Sultana li talbet differiment.

L-attur miet fl-10 ta’ Jannar 2022.

Konsiderazzjonijiet tal-Qorti.

Minn dan ir-rezokont huwa evidenti illi I-fatt li s-so¢jeta’ konvenuta
ma lehqitx ikkonkludiet il-kontro ezami tal-attur minhabba li gie

niegies ma hux tort tal-istess attur.

8



39.

40.

41.

42.

43.

44,

Kif rajna, I-istess attur, wara li pprezenta l-affidavit tieghu lura fis-
sena 2016, kellu s-smiegh tal-kawza minnu istitwita prattikament
sospiz ghal circa sentejn mhux tort tieghu izda minhabba li fuq talba
tas-socjeta’ konvenuta gew imsejha fil-kawza zewg kumpaniji

esteri li damu sabiex gew notifikati.

I1-Qorti osservat illi wara li gew notifikati is-socjetajiet kjamati in
kawza, s-so¢jeta’ konvenuta ma talbitx li taghmel il-kontro ezami

tal-attur izda halliet li I-attur ikompli jressaq provi tieghu.

Jidher mill-atti li l-istrategija tas-socjeta’ konvenuta kienet li
taghmel il-kontro ezami tal-attur wara li jiddikjara 1i m’ghandux
aktar provi, dikjarazzjoni li saret quddiem din il-Qorti diversament
presjeduta waqt I-udjenza tat-3 ta’ Mejju 2019, circa tlett snin wara

li l-attur ipprezenta l-affidavit tieghu.

Huwa minnu illi wara l-affidavit tieghu l-attur xhed darbtejn viva
voce quddiem il-Qorti izda huwa daqgstant ichor minnu illi
sussegwentement l-attur gie certifikat li ged ibati minn marda

terminali.

Appena gie certfikat 1i ghandu marda terminali 1-attur talab I-
awtorizzazzjoni tal-Qorti sabiex jigi kontro ezaminat permezz ta’
video call izda s-so¢jeta’ konvenuta opponiet tant illi din il-Qorti
diversament presjeduta ma ddekretatx ir-rikors u hallietu sabiex

tisma’ lill-avukati tal-partijiet.

Dik l-opposizzjoni tas-so¢jeta’ konvenuta waslet li inhlew diversi
seduti li fihom ma sar xejn peress li bagghet topponi li taghmel il-

kontro ezami bil-mezz virtwali.  Sitwazzjoni din li kompliet



45.

46.

47.

48.

49.

50.

tikkomplika ruhha bil-mizuri ta’ 1-gheluq tal-qrati minhabba 1-
pandemija Covid-19.

Fil-frattemp is-smiegh tal-kawza ghadda quddiem din il-Qorti kif
issa presjeduta filwaqt li s-so¢jeta’ konvenuta ma irtiratx I-
opposizzjoni taghha sabiex l-attur jixhed in kontro ezami permezz

ta’ video call.

B’digriet tas-7 ta’ Ottubru 2020 din il-Qorti odnat li I-kontro ezami

tal-attur isir bil-mezz ta’ video call.

Minn kif zvolgew l-affarijiet jidher bi¢-car illi d-dewmien sabiex
isir il-kontro ezami tal-attur bl-ebda mod ma jista’ jigi imputat lill-
attur imma fl-ewwel lok peress li s-so¢jeta’ konvenuta talbet u
ottjeniet il-kjamat in kawza ta’ zewg kumpaniji esteri li n-notifika
ta’ wahda minnhom gabet diffikulta’ kbira 1i mbaghad irrizulta 1i
Kienet struck off snin gabel. Fatt dan li fil-fehma tal-Qorti s-socjeta’
konvenuta kellha mezzi sabiex tivverifika dwaru u mhux thalli xhur

konsiderevoli jghaddu minghajr ma saru verifiki fir-rigward.

Fit-tieni lok kien hemm id-differimenti kagun tal-mizuri marbuta

mal-pandemija Covid-19.

Fit-tielet lok kien hemm id-dewmien li jsir il-kontro ezami tal-attur
minhabba I-linja i hadet is-so¢jeta’ konvenuta li tali kontro ezami

tikkonducih wara li 1-attur jaghlaq il-provi tieghu.

Fir-raba’ lok kien hemm I-indisposizzjoni tal-konvenut minhabba I-

kura 11 kien ged jiehu minhabba l-marda terminali li hakmitu.

51.

52.

53.

54,

55.

56.

Fil-hames lok kien hemm |-opposizzjoni tas-so¢jeta’ konvenuta li
taghmel il-kontro ezami tal-attur permezz ta’ video call, nonostante
li kien ged jirrizulta li l-attur ma setax jivjagga lejn Malta minhabba

I-marda terminali li kien ged isofri minnha.

Tajjeb jigi osservat u sottolineat illi t-talba li jigi kontro ezaminat
bil-mezz ta’ video call minhabba li ma setax jivjagga b’rizultat tal-
kimoterapija li kien ged jircevi, l-attur ghamilha permezz ta’ rikors

tas-16 ta’ Settembru 2019, sentejn u erba’ xhur gabel ma miet.

Tajjeb ukoll li jigi sottolineat illi kieku I-Qorti, nonostante I-
opposizzjoni tas-socjeta’ konvenuta, ma ordnatx li I-kontro ezami
tal-attur isir bil-mezz ta’ video call, kieku langas il-kontro ezami li

lahaq sar ma kien isir qabel l-attur gie nieqges.

Is-socjeta’ konvenuta tilmenta illi b’din is-Sitwazzjoni id-dritt ghal
smiegh xieraq ser jigi miksur u li I-unika rimedju huwa l-isfilz ta’
kull kelma li xhed u ta’ kull dokument ipprezentat mill-attur illum
defunt.

Fil-fehma tal-Qorti s-so¢jeta’ konvenuta ma hiex korretta fit-talba
taghha. Id-dritt ghall-smigh xieraq hu koncess fit-termini tal-ligi
tal-procedura. Ghalhekk una volta s-so¢jeta’ konvenuta halliet
hafna zmien jghaddi qabel ma resqget ‘il quddiem sabiex taghmel il-
kontro-ezami tal-attur dwar l-affidavit tieghu ma jistax jitqies illi
bil-fatt li ma lahqitx ikkonkludiet il-kontro ezami ser jigi lez id-dritt
taghha ghal smiegh xieraq u ghal equality of arms. (Ara: Anthony
Micallef vs Avukat Generali - Prim’ Awla (sede Kostituzzjonali)

- 7ta’ Lulju 2004).

Bil-fatt li jmut xhud wara li jkun ta t-testimonjanza tieghu izda qabel

ma jkun sarlu l-kontro ezami, ma jaghmilx ix-xhieda tieghu

S7.

58.

59.

inammissibbli (Micallef Insurance Agency Limited vs Mario
Bugeja et. - Prim’ Awla (sede Kost) - 24 ta’ Jannar 2014).

Inzamm ukoll illi “............ huwa stabbilit li bil-kliem ‘smigh xieraq’
wiehed jithem li l-process gudizzjarju jkun tmexxa b’harsien tar-
regoli stabiliti fil-Konvenzjoni.” - Emanuel Camilleri vs Spettur
Louise Calleja et, - Prim’ Awla - 29 ta’ Settembru 2016).

Kif intgal kif intqal fis-sentenza fl-ismijiet Zubac v. Croatia
(QEDB, 05/04/2018): “...procedural rights will usually go hand in
hand with procedural obligations. The Court would also stress that
litigants are required to show diligence in complying with the
procedural steps relating to their case (see, Bakowska v. Poland, no.
33539/02, § 54, 12 January 2010; see also, mutatis mutandis, Unién
Alimentaria Sanders S.A. v. Spain, 7 July 1989, § 35, Series A no.
157)iiins .. .the applicant, who was legally represented in the
domestic proceedings, had failed to use the necessary diligence
when seeking to increase the value of the dispute in a manner not
consistent with the requirements of domestic law. The procedural
errors could have been avoided from the outset, and given that they
are mainly and objectively imputable to her, the adverse

consequences of those errors rest on the applicant.”

Referenza ssir ukoll ghas-sentenza Avotins v. Latvia (QEDB,
23/05/2016) fejn gie deciz illi: “Having omitted to obtain
information on the subject, he contributed to a large extent, as a
result of his inaction and lack of diligence, to bringing about the
situation of which he complained before the Court and which he
could have prevented so as to avoid incurring any damage (see,
mutatis mutandis, Hussin v. Belgium (dec.), no. 70807/01, 6 May
2004, and McDonald, cited above).”

60.

61.

Gurisprudenza tal-Qorti Ewropea referuta fl-ahhar zewg paragrafii
giet Citata b’approvazzjoni mill-Qorti Kostituzzjonali fis-sentenza
Anthony Mario Vella et. vs. Registratur tal-Qorti Civili u
Tribunali moghtija fis-27 ta’ Jannar 2021.

Oltre minnhekk huwa wkoll ben stabbilit illi bhala linja generali,
ilment ta’ ksur ta’ smiegh xieraq fl-ambitu ta’ kawza ¢ivili jrid iqis

Il-proc¢edura fit-totalita’ taghha u mhux aspetti partikolari.

Decide.

Fil-fehma tal-Qorti ma tirrizulta 1-ebda raguni oggettiva ghaliex
ghandha tordna 1-isfilz ta’ affidavit u ta’ xhieda moghtija viva voce
mill-attur b’mod regolari, meta r-raguni ghaliex issa ma jistax jigi
konkluz il-kontro ezami tal-attur hija imputabbli in parte ghan-
nugaas tas-socjeta’ konvenuta li taghmel il-kontro ezami tal-attur fl-
ewwel opportunita’ 1i kellha u in parte ghal ragunijiet li ma kienu

fil-kontroll ta’ hadd.

Ghal dawn ir-ragunijiet il-Qorti ged tichad ir-rikors tas-socjeta’
konvenuta tas-27 ta’ Settembru 2022.

Onor. Robert G. Mangion
Imhallef

